
				Halaman ini tervalidasi



HARGANJA PENGHIDOEPAN.








dari Kahidoepan dan Kamatian sabetoelnja ada manoesia poenja toeboeh sendri.

Ini badan kasar tjoemah djadi tempat dimana roh — lebih betoel: roh-roh — masoek berdiam dan dengen begitoe membikin tertjipta apa jang dinamain Kahidoepan. Kapan itoe roh soedah menjingkir, lantes timboel Kamatian. Dan mengapalah manoesia poenja Kahidoepan begitoe pendek dan dengen tjepet moesti melintas pada Kamatian? Inilah lantaran dalem itoe Kahidoepan manoesia bergoelet teroes-meneroes aken poeasken hawa nafsoe. Itoe sadjoemblah lobang dalem toeboehnja ada sabagi pintoe jang menganter padanja ka djoeroesan kamatian. Beberapa di antaranja, teroetama jang beräda dibagian kepala, ada djadi soember boeat bangoenken hawa nafsoe dan kainginan jang tida baek. (Ajat 1-4).

Itoe pedang, badak dan matjan, djoega bersifat symbolisch. Pedang ada mengandoeng artian permoehoehan dan peperangan; badak ada binatang berkoelit tebel dan bermata lamoer, jang tjoemah bisa menjeroedoek dengen tida memandang ka kanan-kiri, seperti sikepnja manoesia jang berkepala batoe dan berpikiran tjoepet. Matjan ada mewakilkan manoesia poenja hawa nafsoe, angkara moerka, jang disertakeh djoega katjerdikan aken mengintip dan membokong atawa menjerang dan menerkem dengen mendadak sasoedahnja mengawasi korbannja aken toenggoe koetika jang bagoes, dengen dibarengin djoega oleh kaboeasan jang beräoes darah.


Kapan saorang soedah bisa „toetoep" itoe pintoe-pintoe dari Kamatian dalem toeboehnja dengen djalan tindes hawa nafsoe, dan tida bikin

